
Žemės trauka 

 

Sabala joudoma žemė... 

Mona gandra sakīkla... 

Mona kėims... Truobelė mona... 

Mona avilė laka. 

 

Runkelėina, dobelėina, 

Kuožnas paukštės pralekons, 

Vėskas so monėm ėš vėina, 

Vėskas švėnti, nors to kon! 

 

Prėišaušrie sožvingst komelė 

Pruo aksuomenės prosnas! 

Vuo ka spalie plėisk saulelė – 

Lapos degėn kap kresnas. 

 

Gal ėš probuočio senuovės 

Paveldiejau trauka ton? 

Bet tvėrtā ont žemės stuovu 

Ė stoviesu, nuors to kon! 

 


